
ՀԻՄՆԱՎՈՐՈՒՄ
«ՏԵՍՉԱԿԱՆ ՄԱՐՄԻՆՆԵՐԻ ԿԱՌԱՎԱՐՄԱՆ ԽՈՐՀՈՒՐԴՆԵՐԻ ԱՇԽԱՏԱԿԱՐԳԻ ՕՐԻՆԱԿԵԼԻ ՁԵՎԸ  ԵՎ ԿԱՌԱՎԱՐՄԱՆ ԽՈՐՀՐԴԻ ԱՆԴԱՄՆԵՐԻ ԱՌԱՋԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը

Որոշման ընդունման անհրաժեշտությունը բխում է Հայաuտանի Հանրապետության վարչապետի 2015 թվականի մարտի 10-ի «Տեսչական մարմինների մասին» Հայաuտանի Հանրապետության oրենքի կիրարկումն ապահովող միջոցառումների մաuին» N 187-Ա որոշման հավելվածի 3-րդ կետի պահանջներից:
2.
Ընթացիկ իրավիճակը և խնդիրները
Հայաստանի Հանրապետության կառավարությունը 2009 թվականից ստանձնել է տեսչական բարեփոխումների իրականացումը, որի նպատակն է ստեղծել տեսչական նոր համակարգ: Բարեփոխումների ներկա փուլում 2014 թվականի դեկտեմբերի 30-ին ընդունվել է «Տեսչական մարմինների մասին» Հայաստանի Հանրապետության օրենքը, որով սահմանվում է տեսչական մարմինների ստեղծման և գործունեության կարգը: Օրենքի համաձայն, տեսչական մարմինների գործունեության հետ կապված մի շարք հարցեր, այդ թվում նաև տեսչական մարմինների կառավարման խորհուրդների գործունեության հետ կապված, պետք է կարգավորվեն Հայաստանի Հանրապետության կառավարության համապատասխան որոշումներով:

3.
Կարգավորման նպատակը և բնույթը
Որոշման կարգավորման նպատակն է սահմանել տեսչական մարմինների կառավարման խորհուրդների աշխատակարգը, ինչպես նաև այդ խորհուրդների ձևավորման կարգը, մասնավորապես, խորհուրդներում հասարակական հատվածը ներկայացնող անդամների ընտրության կարգը: 

4.
Նախագծի մշակման գործընթացում ներգրավված ինստիտուտները և անձիք
ՀՀ էկոնոմիկայի նախարարություն և Վերակառուցման և զարգացման եվրոպական բանկի գործարարության աջակցման գրասենյակ:

5.
Ակնկալվող արդյունքը
Տեսչական մարմինների բնականոն գործունեության ապահովմանն ուղղված իրավական հիմքի ստեղծում:

6.
Այլ տեղեկություններ (եթե այդպիսիք առկա են)

-

Հարգանքով`
ԿԱՐԵՆ ՃՇՄԱՐԻՏՅԱՆ
ԱՄՓՈՓԱԹԵՐԹ
«Տեսչական մարմինների կառավարման խորհուրդների աշխատակարգի օրինակելի ձևը և կառավարման խորհրդի անդամների առաջադրման կարգը հաստատելու մասին» ՀՀ կառավարության որոշման նախագծi վերաբերյալ պետական մարմինների առաջարկությունների

	N
	Առաջարկության հեղինակը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ աշխատանքի և սոցիալական հարցերի նախարարություն
	Առաջարկություններ չկան
	Ընդունվել է ի գիտություն
	

	2.
	ՀՀ էներգետիկայի և բնական պաշարների  նախարարություն
	1.
1-ին կետում «տեսչական մարմնի կառավարման համակարգում գործող կոլեգիալ մարմին է ընդհանուր կառավարման նպատակով ստեղծվող» բառերը փոխարինել «այդ մարմնի ընդհանուր կառավարման համակարգում գործող» բառերով
	Ընդունվել է
	Կետը խմբագրվել է 

	
	
	2.
3-րդ կետը չի համապատասխանում <<Տեսչական մարմինների մասին>> ՀՀ օրենքի/այսուհետ՝ Օրենք/ 7-րդ հոդվածի 1-ին մասում նշված անդամների նվազագույն քանակի հետ, ուստի այն անհրաժեշտ է բովանդակային առումով համապատասխանացնել նաև նույն հոդվածի 2-րդ մասի հետ
	Ընդունվել է
	Կետը համապատասխանեցվել է նշված հոդվածին

	
	
	3.
3-րդ և 11-րդ կետերում տեսչական մարմնի ղեկավարի կարգավիճակները հակասության մեջ են (3-րդում չկա, 11-րդում` ներկայացնում է տեսչական մարմինը)
	Չի ընդունվել
	Որևէ հակասություն չկա: Տեսչական մարմնի ղեկավարը կառավարման խորհրդի անդամ չէ, այլ խորհրդում ներկայացնում է տեսչական մարմինը

	
	
	4.
13-րդ կետը հանել
	Ընդունվել է
	Կետը հանվել է

	
	
	5.
16-րդ կետի`

1)
4-րդ ենթակետում <<պետական մարմիններին և հասարակական միավորումներին>> բառերը փոխարինել <<շահագրգիռ կառույցներին>> բառերով,

2)
5-րդ ենթակետում <<մոնիթորինգը>> բառը  փոխարինել << վերահսկողությունը>> բառով, 

3)
6-րդ ենթակետը հանել
	1) Չի ընդունվել

2) Չի ընդունվել

3) Չի ընդունվել
	1) Տրված ձևակերպումն ավելի հստակ է, քանի առաջարկվողը.

2) Խոսքը ոչ թե վերահսկողության, այլ մոնիթորինգի մասին է.

3) Առաջարկը հիմնավորված չէ

	
	
	6.
17-րդ կետի՝ 

1)
3-րդ ենթակետում <<մասնակիցների>> բառը փոխարինել <<անձանց>>  բառով,

2)
4-րդ ենթակետում <<ժամանակահատվածում>> բառից հետո առաջարկվում է լրացնել <<իրականացված գործունեությանը՝ շահերի բախումը կանխելու նպատակով>> բառերը
	1) Ընդունվել է

2) Ընդունվել է
	1) Բառը փոխարինվել է

2) Կատարվել է համապատասխան լրացում

	
	
	7.
  26-րդ կետում <<7-րդ մասին>> բառերից առաջ լրացնել <<7-րդ հոդվածի>> բառերը:
	Ընդունվել է
	Կատարվել է համապատասխան լրացում

	
	
	8.
27-րդ կետից հանել «գնահատումը, որը խորհուրդը համադրում է կատարողականի ցուցանիշների և սահմանված տարեկան թիրախների կատարողականի հետ և ներկայացնում է առաջարկություններ:» բառերը և «գործունեության» բառից հետո լրացնել «եռամսյակային հաշվետվությունը:» բառերը
	Չի ընդունվել
	Տեսչական մարմնի արդյունավետ  գործունեության կարևոր պայման է կատարողականի գնահատումը խորհրդի կողմից:

	3.
	ՀՀ գյուղատնտեսության նախարարության սննդամթերքի անվտանգության պետական ծառայություն
	1. Որոշման վերնագրում ԽՈՐՀՐԴԻ բառից առաջ հանել ԿԱՌԱՎԱՐՄԱՆ բառը, ելնելով «Տեսչական մարմինների մասին» Հայաստանի Հանրապետության օրենքի 7-րդ հոդվածի 6-րդ մասի պահանջներից.
	Չի ընդունվել
	«Տեսչական մարմինների մասին» ՀՀ օրենքի 7-րդ հոդվածը վերաբերաում է ՏԵՍՉԱԿԱՆ ՄԱՐՄՆԻ ԿԱՌԱՎԱՐՄԱՆ ԽՈՐՀՐԴԻՆ, և 6-րդ մասում օգտագործվում է «Խորհուրդ» բառը, քանի որ նույն հոդվածի 1-ին մասում նշվում է «(այսուհետ՝ խորհուրդ)», ինչը տարածվում է տվյալ օրենքում հետագայում նշված հասկացությունն օգտագործելու դեպքերի վրա, այլ ոչ թե այլ իրավական ակտերում

	
	
	2.  Որոշման 1-ին կետի հավելված 1-ի բառերը փոխարինել N1 հավելվածի., 2-րդ կետի հավելված 2-ի բառերը փոխարինել N 2 հավելվածի. բառերով.
	Ընդունվել է 
	Կատարվել է համապատասխան փոփոխություն

	
	
	3.  Որոշման N 1 հավելվածի 1-ին կետից հանել ընդհանուր կառավարման նպատակով ստեղծվող կոլեգիալ մարմին է բառերը.
	Ընդունվել է 
	Կետը խմբագրվել է

	
	
	4.  Որոշման N 1 հավելվածից հանել 2-րդ կետը՝ հաշվի առնելով, որ «Տեսչական մարմինների մասին» Հայաստանի Հանրապետության օրենքի 7-րդ հոդվածի 1-ին մասով է սահմանված Խորհրդի անդամների քանակը, իսկ Խորհրդի անդամների ավելի մեծ քանակը սահմանվում է տեսչական մարմնի  կանոնադրությամբ.
	Չի ընդունվել
	Նշված կետը յուրաքանչյուր տեսչական մարմնի դեպքում պետք է համապատասխանեցվի վերջինիս կանոնադրությանը:

	
	
	5.  Որոշման N 1 հավելվածի 3-րդ կետի Հայաստանի Հանրապետության ----- նախարարը (նախարարի տեղակալը) բառերը փոխարինել ----- բնագավառի քաղաքականությունը մշակող պետական կառավարման մարմնի ղեկավարը կամ նրա որոշմամբ՝ համապատասխան տեղակալը բառերով.
	Ընդունվել է մասամբ
	Կետը խմբագրվել է

	
	
	6. Որոշման N 1 հավելվածի 4-րդ և 6-րդ կետերը Հայաստանի Հանրապետության բառերից առաջ լրացնել Տեսչական մարմինների մասին բառերով.
	Ընդունվել է
	Կետերը լրացվել են

	
	
	7. Որոշման N 1 հավելվածի 7-րդ կետը շարադրել հետևյալ խմբագրությամբ. 
7. Խորհուրդը նախագահում է համապատասխան ոլորտի քաղաքականությունը մշակող լիազոր մարմնի ղեկավարը կամ նրա տեղակալը: Այն դեպքում, երբ տեսչական մարմնի իրավասության շրջանակներում ընդգրկված են մեկից ավելի ոլորտներ, ապա Խորհուրդը ռոտացիոն կարգով նախագահում են այդ ոլորտների քաղաքականությունը մշակող մարմինների ղեկավարները կամ նրանց տեղակալները` հաջորդաբար տարին մեկ պարբերականությամբ:.
	Չի ընդունվել
	Նախագծով հաստատվում է օրինակելի ձև, և համապատասխան մասերը բաց են թողնված, որպեսզի հետագայում՝ յուրաքանչյուր կոնկրետ տեսչական մարմնի դեպքում լրացվի համապատասխան լիազոր մարմնի անվանումը:

	
	
	8. Որոշման N 1 հավելվածի 13-րդ կետը հանել, հաշվի առնելով, որ ըստ «Տեսչական մարմինների մասին» Հայաստանի Հանրապետության օրենքի 7-րդ հոդվածի 2-րդ մասի  հասարակական կազմակերպությունները և գիտական կազմակերպությունների ներկայացուցիչներն ընդգրկվում են Խորհրդի կազմում, հանդիսանում են լիիրավ անդամ, հետևաբար ծանուցման առանձնակի ձև սահմանելու անհրաժեշտությունը բացակայում է.  
	Ընդունվել է
	Կետը հանվել է

	
	
	9. Որոշման N 1 հավելվածի 15-րդ կետի պետը բառը փոխարինել ղեկավարը ի պաշտոնե բառերով. 
	Ընդունվել է մասամբ
	Կետում կատարվել է փոփոխություն

	
	
	10. Որոշման N 1 հավելվածի 16-րդ կետի 6-րդ ենթակետը հանել, քանի որ կարծում ենք, որ տվյալ գործառույթը չպետք է վերապահվի քարտուղարությանը.     
	Չի ընդունվել
	Դա ընդամենը տեխնիկական գործառույթ է, որը հնարավորություն է տալիս հետևել համապատասխան պարտականությունների ժամանակին կատարմանը

	
	
	11. Որոշման N 1 հավելվածի 17-րդ կետի 3-րդ ենթակետից և 20-րդ կետից հանել և հրավիրված մասնակիցների բառերը՝ հաշվի առնելով, որ «Տեսչական մարմինների մասին» Հայաստանի Հանրապետության օրենքով Խորհուրդն իր նիստերին մասնակիցներ չի հրավիրում:
	Ընդունվել է մասամբ
	«մասնակիցների» բառը փոխարինվել է «անձանց» բառով

	
	
	12. Որոշման N 1 հավելվածի 26-րդ կետի Հայաստանի Հանրապետության օրենքի բառերից հետո լրացնել 7-րդ հոդվածի բառերով.
	Ընդունվել է
	Կետը խմբագրվել է

	
	
	13. Որոշման N 1 հավելվածի 28-րդ կետը անհրաժեշտ է լրացնել հետևյալ բովանդակությամբ նոր նախադասությունով.
 Խորհրդի նիստերի արձանագրություններն ու Խորհրդի ընդունած որոշումները եռօրյա ժամկետում հրապարակվում են տեսչական մարմնի պաշտոնական կայքէջում:.
	Ընդունվել է
	Համապատասխան լրացումը կատարվել է

	
	
	14. Որոշման N 1 հավելվածի 17-րդ կետի 4-րդ և 5-րդ ենթակետերը, 27-րդ կետը, ինչպես նաև Որոշման N2 հավելվածի 5-րդ կետը անհրաժեշտ է հստակեցնել.     
	Ընդունվել է
	Կետերը հստակեցվել են

	
	
	15.  Որոշման N2 հավելվածի 8-րդ կետը անհրաժեշտ է խմբագրել հաշվի առնելով Իրավական ակտերի մասին ՀՀ օրենքի 36-րդ հոդվածի 6-րդ մասի պահանջները
	Ընդունվել է
	Կետը խմբագրվել է

	4.
	ՀՀ առողջապահության նախարարություն
	1. Նախագծի 1-ին հավելվածի 1-ին կետն առաջարկվում է վերախմբագրել՝ բառերի անհարկի կրկնությունից խուսափելու նպատակով:
	1. Ընդունվել է
	Կետը խմբագրվել է

	
	
	2. Նախագծի 1-ին հավելվածի 7-րդ կետը նախատեսում է, որ «Խորհուրդը նախագահում է Հայաստանի Հանրապետության ----- նախարարը (նախարարի տեղակալը) կամ Հայաստանի Հանրապետության ----- նախարարը (նախարարի տեղակալը)՝ հաջորդաբար տարին մեկ պարբերականությամբ»: Վերոնշյալ դրույթից հետևում է, որ հաջորդաբար տարին մեկ պարբերականությամբ խորհուրդը պարտադիր նախագահում են երկու տարբեր գերատեսչության ներկայացուցիչներ: Մինչդեռ «Տեսչական մարմինների մասին» ՀՀ օրենքի 7-րդ հոդվածի 4-րդ մասը նախատեսում է, որ «Խորհուրդը նախագահում է համապատասխան ոլորտի քաղաքականությունը մշակող լիազոր մարմնի ղեկավարը կամ նրա տեղակալը: Այն դեպքում, երբ տեսչական մարմնի իրավասության շրջանակներում ընդգրկված են մեկից ավելի ոլորտներ, ապա Խորհուրդը ռոտացիոն կարգով նախագահում են այդ ոլորտների քաղաքականությունը մշակող մարմինների ղեկավարները կամ նրանց տեղակալները` հաջորդաբար տարին մեկ պարբերականությամբ»: Վերոգրյալից հետևում է, որ այլ ոլորտների քաղաքականությունը մշակող մարմինների ղեկավարները կամ նրանց տեղակալները Խորհուրդը ռոտացիոն կարգով նախագահում են, եթե տեսչական մարմնի իրավասության շրջանակներում ընդգրկված են մեկից ավելի ոլորտներ: 

Ելնելով վերը նշվածից` առաջարկվում է խմբագրել Նախագծի 1-ին հավելվածի 7-րդ կետը` այն համապատասխանեցնելով «Տեսչական մարմինների մասին» ՀՀ օրենքի 7-րդ հոդվածի 4-րդ մասի պահանջներին:
	Չի ընդունվել:
	Նշված դրույթը նախատեսված է՝ հենց ելնելով «Տեսչական մարմինների մասին» ՀՀ օրենքի 7-րդ հոդվածի 4-րդ մասից, և կոնկրետ տեսչական մարմնի դեպքում պետք է նշվեն այն պետական մարմինների ներկայացուցիչները, որոնց ոլորտներն ընդգրկված են տեսչական մարմնի իրավասության շրջանակներում:

	
	
	3. Նախագծի 1-ին հավելվածի 16-րդ կետի.

1) 2-րդ ենթակետի «որոշումները» բառից հետո լրացնել «դրանք հրապարակելով տեսչական մարմնի պաշտոնական կայքէջում» բառերով:

Լրացման անհրաժեշտությունը պայմանավորված է «Տեսչական մարմինների մասին» ՀՀ օրենքի 7-րդ հոդվածի 8-րդ մասի պահանջով, համաձայն որի՝ «Խորհրդի նիստերի արձանագրություններն ու Խորհրդի ընդունած որոշումները եռօրյա ժամկետում հրապարակվում են տեսչական մարմնի պաշտոնական կայքէջում»:

2) 5-րդ ենթակետում անհրաժեշտ է նախատեսել նաև, թե ինչ պարբերականությամբ է իրականացվելու Խորհրդի որոշումների կատարման ընթացքի մոնիթորինգը, դրա ավարտից հետո ինչ ընթացք է ստանալու ձեռք բերված արդյունքները և ինչ իրավական հետևանքներ կարող են առաջացնել մոնիթորինգի արդյունքները:

Միաժամանակ 16-րդ կետում անհրաժեշտ է հստակեցնել Խորհրդի նիստի oրակարգին վերաբերող համապատասխան նյութերի Խորհրդի անդամներին տրամադրման, Խորհրդի նիստով ընդունված որոշումների և հանձնարարականների տեսչական մարմնին տրամադրման կարգն ու ժամկետները:
	1) Ընդունվել է: 

2)Ընդունվել է

Ընդունվել է
	1) Նշված լրացումը կատարվել է 1-ին հավելվածի 28-րդ կտում

2)Համապատասխան դրույթները նախատեսվել են

Օրակարգի նյութերի տրամադրման ժամկետը արդեն իսկ սահմանված էր 20-րդ կետով, իսկ Խորհրդի որոշումների և հանձնարարականների տրամադրման ժամկետը սահմանվեց 16-րդ կետի (այժմ՝ 17-րդ կետի) 3-րդ ենթակետով



	
	
	4. Նախագծի 2-րդ հավելվածի 4-րդ և 5-րդ կետերով նշվում է «գործարար համայնքի ներկայացուցիչ» բառերը, սակայն «Տեսչական մարմինների մասին» ՀՀ օրենքով գործարար համայնքի ներկայացուցիչների մասին որևէ դրույթ չի նշվում, այլ՝ գործարար միավորումների ներկայացուցիչների մասին (7-րդ հոդված): Ելնելով վերոնշյալից, առաջարկվում է կետերում «համայնքի» բառը փոխարինել «միավորումների» բառով:
	Ընդունվել է
	Բառը փոխարինվել է

	
	
	5. Նախագծի 8-րդ կետի 4-րդ ենթակետով և 14-17-րդ կետերով նշվում է քարտուղարության և քարտուղարի մասին՝ վերջիններիս գործառույթներն ու լիազորությունները, սակայն «Տեսչական մարմինների մասին» ՀՀ օրենքը տեսչական մարմնի կառավարման խորհրդի քարտուղարության գործառույթների և քարտուղարի լիազորությունների վերաբերյալ դրույթ չի պարունակում:
	Չի ընդունվել
	Ինչպես հետևում է ներկայացված աշխատակարգից, Խորհրդի քարտուղարի գործառույթները կապված են Խորհրդի  աշխատանքները կազմակերպելու և դրանց բնականոն ընթացքն ապահովելու հետ, և որևէ կերպ հակասության մեջ չի մտնում օրենքի հետ:

	
	
	6. Նախագծով չի կարգավորվում այն հարցը, թե ում կողմից, ինչ կարգով և սկզբունքով է ձևավորվում քարտուղարությունը, նրա կազմը, քարտուղարության անդամների թվաքանակը, սահմանված չէ, թե քարտուղարության կամ քարտուղարի աշխատանքները վճարովի աշխատանք է, թե՝ ոչ: Վերոգրյալի հիման վրա առաջարկվում է նախագծով հստակեցնել կառավարման խորհրդի քարտուղարության ձևավորման, քարտուղարի նշանակման կամ ընտրության կարգը:
	Չի ընդունվել
	Նախագծում նշված է, որ Խորհրդի քարոտւղարը տեսչական մարմնի քարտուղարության ղեկավարն է, և աննպատակահարմար է նախատեսել  «Խորհրդի քարտուղարություն» լրացուցիչ ստորաբաժանում, առավել ևս սահմանել լրացուցիչ վճար դրա հետ կապված աշխատանքները կատարելու համար: Դա տեսչական մարմնի քարտուղարության գործառույթն է:

	5.
	ՀՀ քաղաքաշինության նախարարություն
	Առաջարկություններ չկան


	
	

	6.
	ՀՀ տրանսպորտի և կապի նախարարություն
	Առաջարկություններ չկան
	
	

	7.
	ՀՀ տարածքային կառավարման և արտակարգ իրավիճակների նախարարություն
	1․ N 1 հավելվածի՝ 

1)
1-ին կետում <<գործող>> բառից հետո <<կոլեգիալ մարմին է>> բառերը հանել.
	Ընդունվել է
	Բառերը հանվել են

	
	
	2)
հիմք ընդունելով <<Տեսչական մարմինների մասին>> ՀՀ օրենքի 7-րդ հոդվածի 2-րդ մասի պահանջները՝ 3-րդ կետում <<(նախարարի տեղակալը),>> բառերից հետո լրացնել <<-----բնագավառի (լիազոր մարմնի բնագավառից տարբերվող) քաղաքականությունը մշակող պետական կառավարման մարմնի ղեկավարը (նրա տեղակալը),>> բառերը.
	Ընդունվել է
	

	
	
	3)
<<Տեսչական մարմինների մասին>> ՀՀ օրենքի համաձայն՝ կառավարման խորհուրդը տեսչական մարմնի կառավարման համակարգում գործող կոլեգիալ մարմին է և նկատի ունենալով՝ նույն օրենքի 7-րդ հոդվածի 7-րդ մասով սահմանված կառավարման խորհրդի լիազորությունների բովանդակությունը՝ 5-րդ կետում <<նպաստել ոլորտի անվտանգության ապահովմանը>> բառերը փոխարինել <<նպաստել ոլորտում օրինականության ապահովմանը>> բառերով.
	Ընդունվել է
	Կետը խմբագրվել է

	
	
	4)
7-րդ կետը <<Տեսչական մարմինների մասին>> ՀՀ օրենքի 7-րդ հոդվածի 4-րդ մասին համապատասխանեցնելու նպատակով՝ <<կամ>> բառից հետո <<Հայաստանի Հանրապետության -------նախարարը (նախարարի տեղակալը)՝>> բառերը փոխարինել <<----- ոլորտների քաղաքականությունը մշակող մարմինների ղեկավարները (նրանց տեղակալները)՝>> բառերով.
	Չի ընդունվել
	Ներկայացված նախագծով հաստատվում է Խորհրդի աշխատակարգի օրինակելի ձևը, և յուրաքանչյուր կոնկրետ տեսչական մարմնի կառավարման խորհրդի աշխատակարգը հաստատելու մասին որոշմամբ կնախատեսվի արդեն կոնկրետ ոլորտի քաղաքականությունը մշակող մարմնի անվանումը

	
	
	5)
26-րդ կետում <<օրենքի>> բառից հետո լրացնել <<7-րդ հոդվածի>> բառերը:
	Ընդունվել է
	Կետը լրացվել է

	
	
	6)
N 1 հավելվածը լրացնել դրույթով, որը կամրագրի, որ տեսչական մարմնի կառավարման խորհրդի լիազորությունները սահմանվում են <<Տեսչական մարմինների մասին>> ՀՀ օրենքով կամ <<Տեսչական մարմինների մասին>> ՀՀ օրենքի 7-րդ հոդվածի 7 րդ մասով սահմանված տեսչական մարմինների կառավարման խորհուրդների լիազորությունները.
	Ընդունվել է
	Համապատասխան դրույթներ սահմանվել են 4-րդ և 6-րդ կետերով

	
	
	7)
Լրացնել նոր՝ 29-րդ կետով հետևյալ բովանդակությամբ․ <<Խորհրդի նիստերի արձանագրություններն ու Խորհրդի ընդունած որոշումները եռօրյա ժամկետում հրապարակվում են տեսչական մարմնի և լիազոր մարմնի պաշտոնական կայքէջերում:>>։
	Ընդունվել է
	Համապատասխան դրույթը սահմանվել է

	
	
	8) Հավելված 2-ի
4-րդ և 5-րդ կետերում <<՝որպես գործարար համայնքի ներկայացուցիչ>> բառերը հանել՝ համապատսախանեցնելով <<Տեսչական մարմինների մասին>> ՀՀ օրենքի 7-րդ հոդվածի 2-րդ մասի պահանջներին.
	Ընդունվել է
	Սահմանումը խմբագրվել է

	
	
	9)
4-րդ կետում ներկայացված են գործարար միավորումների ներկայացուցիչների համար պարտադիր պահանջները, իսկ 5-րդ կետում՝ տեսչական մարմնի կողմից գործարար միավորումների ներկայացուցիչներից կազմված թեկնածուներից Խորհրդի անդամ ընտրելու հիմնական չափանիշները։ Առաջարկվում է նմանօրինակ մոտեցում ցուցաբերել նաև Խորհրդի կազմում համապատասխան ոլորտի գիտական կազմակերպությունների ընտրության հարցում։ 6-րդ կետում սահմանված են թեկնածու գիտական կազմակերպություններին ներկայացվող պարտադիր պահանջները, սակայն բացակայում են այն չափորոշիչները, որոնց հիման տեսչական մարմինը պետք է ընտրություն կատարի թեկնածություն կամ հայտ ներկայացրած գիտական կազմակերպություններից.
	Չի ընդունվել
	Նախագծով արդեն իսկ ներկայացվում են չափանիշներ, որոնցով ընտրվելու են գիտական կազմակերպությունները: Դրանք են առնվազն 5 տարի գործունեություն ծավալելը (մասնագիտական պատմություն ունենալ) և լիազոր մարմնի ենթակայությունից դուրս լինելը (շահերի բախումը բացառելու նպատակով):

	
	
	10)
<<Տեսչական մարմինների մասին>> ՀՀ օրենքի 7-րդ հոդվածի 2-րդ մասի համաձայն՝ Խորհրդի կազմում ընդգրկվում են նաև տեսչական մարմնի իրավասության բնագավառում քաղաքացիների կամ սպառողների շահերը ներկայացնող հասարակական կազմակերպությունների ներկայացուցիչները: Առաջարկվում  է գործարար միավորումների և գիտական կազմակերպությունների նմանությամբ սահմանել նաև հասարակական կազմակերպություններին ներկայացվող պահանջները և դրանցից ընտրություն կատարելու չափորոշիչները.
	Ընդունվել է 
	Հավելվածի 4-րդ և 5-րդ կետերի դրույթները վերախմբագրումից հետո տարածվում են նաև այդ հասարակական կազմակերպությունների վրա, և կարիք չկա առանձին նշել սպառողների շահերի պահպանության բնագավառում դրանց գործունեություն ծավալելեու մասին:

	
	
	11)
7-րդ կետում <<դեպքում>> բառից հետո լրացնել՝ <<սույն կարգի 2-6-րդ կետերով սահմանված չափորոշիչներով>> բառերը։
	Ընդունվել է
	Կետում կատարվել է համապատասխան լրացում

	8.
	ՀՀ կրթության և գիտության նախարարություն
	1. որոշման N 1 հավելվածի 19-րդ կետը խմբագրել հետևյալ բովանդակությամբ՝ «Քարտուղարը նախապատրաստում է Խորհրդի նիստի օրակարգի նախագիծը՝ համաձայնեցնելով այն տեսչական մարմնի ղեկավարի և Խորհրդի նախագահի հետ:»
	Չի ընդունվել
	Տվյալ դեպքում բառերի տեղերը փոխելով նախադասության իմաստը չի փոխվում

	
	
	2. որոշման N 1 հավելվածի 27-րդ կետը վերախմբագրել հետևյալ բովանդակությամբ. «Յուրաքանչյուր հերթական նիստին խորհուրդը լսում և հաստատում է տեսչության գործունեության եռամսյակային հաշվետվությունները, իսկ յուրաքանչյուր տարվա ավարտից հետո,  երեք ամսվա ընթացքում, հերթական նիստում լսում և հաստատում է տեսչական մարմնի ղեկավարի կողմից ներկայացրած տեսչական մարմնի տարեկան գործունեության գնահատումը, որը խորհուրդը համադրում է կատարողականի ցուցանիշների, սահմանված տարեկան թիրախների կատարողականի հետ և ներկայացնում է առաջարկություններ»:
	Ընդունվել է
	Կատը վերախմբագրվել է

	
	
	3. որոշման N 2 հավելվածի 5-րդ կետի «միավորումների թվից ընտրում է խորհրդի անդամների թեկնածուներին» բառերը փոխարինել «միավորումներից ընտրում է խորհրդի անդամին» բառերով,


	Չի ընդունվել
	Ընտրվում են ոչ թե անդամներ, այլ թեկնածուներ, որոնք ներկայացնում են  լիազոր մարմնին՝ Հայաստանի Հանրապետության կառավարության աշխատակազմի ղեկավար նախարարին ներկայացնելու և նրա կողմից Հայաստանի Հանրապետության Վարչապետի հաստատմանը ներկայացնելու նպատակով:

	
	
	4. որոշման N 2 հավելվածի 10-րդ կետից հետո ավելացնել 11-րդ կետ՝ հետևյալ բովանդակությամբ՝ «Խորհրդի` հասարակական կազմակերպությունները և գիտական կազմակերպությունները ներկայացնող անդամների լիազորությունները կարող են դադարեցվել՝
1) այդ մասին անձնական դիմում ներկայացնելու, 
2) խորհրդի որոշմամբ՝ հիմնավորված առաջարկության,
3) մեկ տարվա ընթացքում խորհրդի առնվազն երեք նիստի չներկայանալու դեպքում:»,
	Ընդունվել է
	Համապատասխան լրացումը կատարվել է

	
	
	5. Ըստ հայոց լեզվի կանոնների «համար» բառը կրճատ գրվում է «հմ.», մինչդեռ նախագծի վերնագրում, ինչպես նաև հավելվածներում դրա փոխարեն կիրառված է օտար լեզվի «N» տառը (սույն դիտողությունը վերաբերում է նաև 1-ին և 2-րդ հավելվածներին):
	Չի ընդունվել:
	Նախագիծը համարակալվել է Հայատանի Հանրապետության կառավարության որոշումների համարակալման ընդունված կարգով: Միաժամանակ «N»-ը ոչ թե օտար լեզվի տառ է, այլ համարակալման նշան, որը կառավարության որոշման ձևաթղթի վրա կունենա հետևյալ տեսքը՝ №:

	
	
	6. Բազմաթիվ են հասարակ անունների մեծատառերով գրության դեպքերը, երբ դրանք կիրառված են որպես կրճատ անվանումներ. «Խորհուրդ», «Խորհրդի», «Քարտուղար», «Քարտուղարություն» բառերը հասարակ անուններ են. պետք է գրվեն փոքրատառերով` «խորհուրդ», «խորհրդի», «քարտուղար», «քարտու​ղա​րություն»: 
Սույն դիտողությունը վերաբերում է նաև այդ բառերի` 1-ին և 2-րդ հավելվածներում կիրառված դեպքերին:
	Ընդունվել է
	Տառերը դարձվել են փոքրատառ

	
	
	7. 1-ին և 2-րդ կետերում «ըստ» բառի փոխարեն կիրառված է «համաձայն» բառը, «հավելված» բառը գրված է մեծատառով, հավելվածների համարակալումը չի համապատասխանում հայոց լեզվի կանոններին: 

Վերոգրյալի հաշվառմամբ`  «համաձայն Հավելված 1-ի» բառերի փոխարեն պետք է կիրառվեն «ըստ 1-ին հավելվածի» բառերը, իսկ «համաձայն Հավելված 2-ի» բառերի փոխարեն` «ըստ 2-րդ հավելվածի» բառերը:
	Ընդունվել է մասամբ
	«ըստ» և «համաձայն» բառերը հոմանիշներ են (տես՝Հայոց լեզվի հոմանիշների բառարան, Ա. Մ. Սուքիասյան, էջ 212):

Հավելված բառը գրվել է փոքրատառով:

	
	
	8. 3-րդ կետում առկա է մտքի սխալ ձևակերպում. սույն դրույթի տառացի մեկնաբանությամբ տեսչական մարմինները ստեղծվում են գործադիր իշխանության հանրապետական մարմինների ղեկավարների կազմում, ինչն անհեթեթ է:
Վերոգրյալի հաշվառմամբ` առաջարկում ենք «ղեկավարներին» բառից հետո կիրառված «իրենց կազմում համապատասխան» բառերի փոխարեն կիրառել «համապատասխան հանրապետական մարմնի կազմում» բառերը:
	Ընդունվել է
	«իրենց կազմում» բառերը հանվել են: Միաժամանակ, գտնում ենք, որ առաջարկություններ ներկայացնելիս անհրաժեշտ է պահպանել էթիկայի կանոնները և զերծ մնալ որակումներ տալուց, ինչպիսին է, օրինակ «անհեթեթ», «սխալ ձևակերպում» և այլ որակմները:

	
	
	9. 1-ին հավելվածի վերնագրում առաջարկում ենք «ՁԵՎ» և «ԱՇԽԱՏԱԿԱՐԳԻ» բառերը հանել, «ՕՐԻՆԱԿԵԼԻ» բառից հետո ավելացնել «ԱՇԽԱՏԱԿԱՐԳ» բառը,  քանի որ հավելվածը վերաբերում է օրինակելի աշխատակարգին:
	Չի ընդունվել
	

	
	
	10. 1-ին հավելվածի 1-ին կետում կիրառված «տեսչական մարմնի կառավարման համակարգում գործող կոլեգիալ մարմին է ընդհանուր կառավարման նպատակով ստեղծվող կոլեգիալ մարմին է» բառերը որևէ միտք չեն արտահայտում. առաջար​կում ենք այն շարադրել կա՛մ «տեսչական մարմնի կառավարման համակարգում գործող կոլեգիալ մարմին է»` հաշվի առնելով «Տեսչական մարմինների մասին» Հայաստանի Հանրապետության օրենքի 3-րդ հոդվածի 1-ին մասի 3-րդ ենթակետը, կա՛մ «ընդհանուր կառավարման նպատակով ստեղծվող, տեսչական մարմնի կառավարման համակարգում գործող կոլեգիալ մարմին է» խմբագրությամբ:
	Ընդունվել է
	

	
	
	 11. 3-րդ մասն առաջարկում ենք հանել. կանոնադրությամբ կարգավորվող հարաբերություն է. տեսչական մարմինների օրինակելի կանոնադրության նախագծով նախատեսված է:
	Չի ընդունվել
	

	
	
	12. Առաջարկում ենք 9-րդ կետի 1-ին և 2-րդ ենթակետերը միացնել (նույնաբնույթ հարաբերություններ են), «ներկայացնելու» բառի փոխարեն կիրառել «ներկայաց​նել» բառը` նորմը շարադրելով հետևյալ խմբագրությամբ. «Խորհրդի անդամն իրավունք ունի խորհրդի քննարկմանը ներկայացնել խորհրդի իրավասությանը վերաբերող հարցեր, ինչպես նաև առաջարկություններ` խորհրդի քննարկմանը ներկայացված հարցերի վերաբերյալ»:
	Չի ընդունվել
	Դրանք նույնաբնությ չեն: Մի դեպքում խոսքը գնում է քննարկմանը հարցեր դնելու մասին, մյուս դեպքում՝ դրված հարցերի վերաբերյալ առաջարկություններ ներկայացնեու:

	
	
	13. 15-րդ կետում «հանդիսանալ» բառը սխալ է կիրառված, ինչի հետևանքով առաջանում է սույն դրույթի տարընթերցում:

 Առաջարկում ենք սույն կետը շարադրել հետևյալ խմբագրությամբ. «Տեսչական մարմնի քարտուղարության պետը նաև խորհրդի քարտուղարն է (այսուհետ` քարտուղար)»:
	Չի ընդունվել
	

	
	
	14. 16-րդ կետի 5-րդ ենթակետում առկա է օտար տերմինի անհարկի կիրառում. «մոնիթորինգ» բառի հայերեն համարժեքներն են «դիտարկում», «մշտադի​տար​կում» բառերը:
	Ընդունվել է
	Բառը փոխարինվել է

	
	
	15. 16-րդ կետի 2-րդ ենթակետում առկա է մտքի սխալ ձևակերպում. ընդունված որոշումները չեն կարող արձանագրվել. արձանագրվում է նիստը:
	Ընդունվել է
	Կետը խմբագրվել է

	
	
	16. 16-րդ կետի 3-րդ ենթակետը առաջարկում ենք շարադրել հետևյալ խմբագրությամբ. «3) ապահովում է խորհրդի կողմից ընդունված որոշումների և հանձնարարականների տրամադրումը տեսչական մարմնի համապատասխան պաշտոնատար անձանց»:
	Չի ընդունվել
	Որևէ սկզբունքային փոփոխություն չի առաջարկվում

	
	
	17. 16-րդ կետի 4-րդ ենթակետն անհրաժեշտ է խմբագրել. տարընթերցման, տարաբնույթ մեկնաբանության տեղիք է տալիս. սույն դրույթը կարող է մեկնաբանվել նաև, որ  խորհրդի իրավասությանը վերաբերող հարցումների պատասխանը պետք է տան պետական մարմիններն և հասարակական միավորումները. մինչդեռ` խորհրդի իրավասությանը վերաբերող հարցումների հասցեատերը խորհուրդն է:
	Չի ընդունվել
	Տարընթերցում չկա

	
	
	18. 17-րդ կետի 3-րդ ենթակետը առաջարկում ենք շարադրել հետևյալ խմբագրությամբ. «3) ապահովում է խորհրդի աշխատանքներին նրա անդամների և հրավիրված անձանց մասնակցությունը». մասնակցությունը չեն կազմա​կերպում:
	Ընդունվել է
	

	
	
	19. 17-րդ կետի 4-րդ ենթակետը թերի ձևակերպված, անավարտ  միտք է:
	Ընդունվել է
	

	
	
	20. 22-րդ կետում «մասնակցել է» բառերի փոխարեն պետք է կիրառվեն «մասնակցում է» բառերը, քանի որ խորհրդի նիստի իրավազորության վերաբերյալ իրավահարաբերությունը ծագում է նիստը սկսելուն զուգահեռ:
	Չի ընդունվել
	Խորհրդի իրավազորության հարց կարող է առաջանալ նաև նիստից հետո, ուստի նպատակահարմար է կիրառել «մասնակցել է» սահմանումը

	
	
	21. 26-րդ կետով նախատեսված դրույթը չի բխում «Տեսչական մարմինների մասին» Հայաստանի Հանրապետության օրենքի 7-րդ մասից, որով նախատեսված են կառավարման խորհրդի` օրենքով նախատեսված իրավասությունները. որևէ  հարց այդ հոդվածով նախատեսված չէ (բացի դա` հարցը չեն ընդունում): 
	Ընդունվել է
	Կետը վերախմբագրվել է

	
	
	22. 27-րդ կետը ևս անհրաժեշտ է խմբագրել. լեզուն պարզ, հստակ ու մատչելի, իսկ ոճը պաշտոնական, իմպերատիվ-հրամայական չեն: 
Առաջարկում ենք սույն դրույթը շարադրել հետևյալ խմբագրությամբ.  

«27. Յուրաքանչյուր նիստում խորհուրդը լսում և հաստատում է տեսչական մարմնի գործունեության գնահատումը, այն համադրում է կատարողականի ցուցանիշների ու սահմանված տարեկան թիրախների կատարողականի հետ և ներկայացնում առաջարկություններ»,
	Չի ընդունվել
	Նշված կետի վերաբերյալ արդեն իսկ ներկայացված է առաջարկություն (նույն գրության 2-րդ կետ), որն ընդունվել է

	
	
	23. 28-րդ կետում  «նիստերի» բառը պետք է կիրառվի եզակի թվով:
	Ընդունվել է
	

	
	
	24. 8-րդ կետն այլ իրավական ակտի կարգավորման առարկա է. «Տեսչական մարմինների մասին» Հայաստանի Հանրապետության օրենքի 7-րդ հոդվածի 3-րդ մա​​սի` հայտարարության հիման վրա դիմած թեկնածուներին ներկայացվող ընդ​հանուր պահանջները և թեկնածուներից խորհրդի անդամներ ընտրելու օրի​նա​կելի կարգը հաստատում է Հայաստանի Հանրապետության կառա​վարությունը: 
Բացի դա` հասարակական և գիտական կազմակերպությունների ներկայա​ցուցիչ​ները խորհրդի կազմում պետք է ընդգրկվեն այդ կազմակերպությունների առաջա​դրմամբ. իրավունքի սկզբունքով սույն հարցը նրանց որոշելիքի տիրույթում է. հակառակ պարագայում` առաջանում է նրանց իրավունքի ոտնահարում:
	Չի ընդունվել 
	Հարցը հենց ներկայացված իրավական ակտի կարգավորման առարկան է, և կարգավորվում է վերջինով: Իրավունքի ոտանահարում չի առաջանում, քանի որ խորսքը գնում է ոչ թե մասնակցությունը պարտադրելու, այլ հրավիրելու մասին:

	9.
	ՀՀ բնապահպանության նախարարություն
	Նախագծի Հավելված N 1-ի 19-րդ կետից հանել <<և տեսչական մարմնի ղեկավարի>> բառերը կամ ավելացնել Խորհրդի նիստի օրակարգի հարցերը տեսչական մարմնի ղեկավարի հավանությանը չարժանանալու դեպքում Խորհրդի իրավասությունները նախատեսող դրույթներ, քանի որ համաձայն <<Տեսչական մարմինների մասին>> ՀՀ օրենքի 8-րդ հոդվածի 2-րդ մասի` տեսչական մարմնի ղեկավարը հաշվետու է Հայաստանի Հանրապետության կառավարությանը, Հայաստանի Հանրապետության վարչապետին և Խորհրդին
	Չի ընդունվել
	Խորհուրդը կոչված իրականացնել տեսչական մարմնի ընդհանուր կառավարումը, և նիստերի օրակարգը որոշելիս տեսչական մարմնի ղեկավարի կարծիքն անհրաժեշտ է:

	10.
	ՀՀ ֆինանսների նախարարություն
	1. Անհրաժեշտ է բովանդակային առումով խմբագրել Նախագծի Հավելված N 1-ի   1-ին կետը: 
	Ընդունվել է
	Կետը խմբագրվել է

	
	
	2. Առաջարկում ենք քննարկել տեսչական մարմնի կառավարման խորհրդի անդամի հարգելի և (կամ) անհարգելի բացակայության վերաբերյալ կարգավորումների հարցը:
	Ընդունվել 
	Կատարվել է համապատասխան լրացում

	
	
	Նախագծի Հավելված N 2-ի  7-րդ կետում առաջարկում ենք կանոնակարգել, թե հրավիրվող անդամների ընտրությունը ինչ չափանիշներով է իրականացվելու: 
	Ընդունվել է
	Հղում է կատարվել նույն կարգի վրա

	11.
	ՀՀ արդարադատության նախարարություն
	1/ նախագծով հաստատվող հավելված 1-ի /այսուհետ՝ հավելված 1/ 15-րդ կետի 3-րդ ենթակետը սահմանում է. «Քարտուղարությունն ապահովում է խորհրդի նիստերի արդյունքում ընդունված որոշումների և դրանց հանձնարարականների տրամադրումը եռօրյա ժամկետում տեսչական մարմնի համապատասխան պաշտոնատար անձանց:»: Այդ առումով հիմնավորված ենք համարում խորհրդի ընդունած որոշումները եռօրյա ժամկետում հրապարակվելու գործառույթը քարտուղարությանը վերապահելը, ինչը կապահովի խորհրդի գործունեության թափանցիկությունը.
	Ընդունվել է
	Համապատասխան փոփոխությունը կատարվել է

	
	
	2/ հավելված 1-ի 27-րդ կետի համաձայն՝ յուրաքանչյուր հերթական նիստին Խորհուրդը լսում և հաստատում է տեսչական մարմնի ղեկավարի կողմից ներկայացրած տեսչական մարմնի գործունեության գնահատումը, իսկ յուրաքանչյուր տարվա ավարտից հետո՝ հաջորդ նիստին՝ տեսչական մարմնի տարեկան հաշվետվությունը, որը խորհուրդը համադրում է կատարողականի ցուցանիշների և սահմանված տարեկան թիրախների կատարողականի հետ և ներկայացնում է առաջարկություններ: Այդ առումով անհրաժեշտ է կանոնակարգել տարեկան ծրագրի հաստատման գործընթացը, դրա վերաբերյալ նիստ հրավիրելու ժամկետը՝ հաշվի առնելով «Հայասանի Հանրապետությունում ստուգումների կազմակերպման և անցկացման մասին» ՀՀ օրենքով սահմանված ծրագրի հրապարակման պարտականությունը և դրա համար սահմանված ժամկետը: Միաժամանակ խնդրահարույց է հաջորդ տարվա եռամսյակային նիստին տարեկան հաշվետվության քննարկումը, քանի որ, օրինակ, գործող տարում ստուգումների թերի կատարման պարագայում չստուգված սուբյեկտները կարող են ներառվել հաջորդ տարվա  ստուգումների ծրագրում, որը ենթակա է հաստատման գործող տարում
	Չի ընդունվել
	Աշխատակարգը նախատեսում է նաև խորհրդի արտահերթ նիստերի անցկացման հնարավորություն, և առաջարկում նշված գործընթացը զուտ խորհրդի աշխատանքների պլանավորման հարց է, որը   առանձին կանոնակարգման կարիք չունի

	
	
	3/ նախագծով հաստատվող հավելված 2-ի /այսուհետ՝ հավելված 2/ 3-րդ կետում անհրաժեշտ է նշել հայտերի ներկայացման վերջնաժամկետի վերաբերյալ դրույթ
	Ընդունվել է
	Կատարվել է համապատասխան լրացում

	
	
	1/ հավելված 1-ի 8-րդ կետի 4-րդ ենթակետի կապակցությամբ հայտնում ենք, որ «քարտուղարությունը» որպես հապավում սույն հավելվածում ներկայացված է ստորև, ուստի նշված ենթակետում ենթակա է կիրառման քարտուղարության ամբողջական անվանումը.
	Ընդունվել է
	Կատարվել է համապատասխան լրացում

	
	
	2/ հավելված 1-ի 15-րդ կետի 6-րդ ենթակետում գործածվում է «գործարար համայնք» տերմինը, մինչդեռ օրենքում օգտագործվում է «գործարար միավորում» տերմինը: Այդ առումով նախագծում անհրաժեշտ է հստակեցնել տերմինների գործածությունը՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների
	Ընդունվել է
	Կատարվել է համապատասխան փոփոխություն

	
	
	3/ հավելված 1-ի 15-րդ կետի 8-րդ ենթակետի համաձայն՝ քարտուղարությունը Խորհրդի հանձնարարությամբ իրականացնում է այլ գործառույթներ: Ըստ հավելված 1-ի 8-րդ կետի 4-րդ ենթակետի՝ հանձնարարականները քարտուղարությանը տալիս է Խորհրդի նախագահը: Այդ առումով հավելվածի վերոնշյալ դրույթներն անհրաժեշտ է խմբագրել և համապատասխանեցնել միմյանց
	Ընդունվել է
	Կատարվել է համապատասխան փոփոխություն

	
	
	4/ հավելված 1-ի 16-րդ կետի 4-րդ ենթակետի համաձայն՝ քարտուղարը հետևում է խորհրդի` մասնավոր հատվածը ներկայացնող անդամների կողմից խորհրդի նիստերի միջև ընկած ժամանակահատվածում իրականացված գործունեությանը: Այդ առումով քարտուղարի՝ նշված գործառույթն անհասկանալի է, քանի որ պարզ չէ, թե վերջինս ինչ եղանակով է հետևում հիշյալ գործունեությանը, արդյոք «հետևելու» արդյունքում քարտուղարի կողմից ներկայացված արդյունքներն ունեն որևէ իրավական հետևանք: Այդ առումով կարելի է սահմանել, որ շահերի բախում առաջացնող հանգամանքների մասին տեղեկություն ստանալու դեպքում քարտուղարը հայտնում է խորհրդի նախագահին, որը պարտավոր է խորհրդի քննարկմանը ներկայացնել հավելված N 2-ի 11-րդ կետով նախատեսված մասնավոր հատվածը ներկայացնող անդամների լիազորությունները դադարեցնելու վերաբերյալ առաջարկությունը
	Ընդունվել է
	Կետը համապատասխանաբար խմբագրվել է

	
	
	5/ հավելված 1-ի 20-րդ կետում հստակեցման կարիք ունեն «ուղարկվում են» բառերը, մասնավորապես՝ պարզ չէ, թե ինչ կարգով է նիստի օրակարգը և դրա հետ կապված նյութերն ուղարկվում խորհրդի անդամներին և հրավիրված անձանց: Անհրաժեշտ է հստակեցնել ուղարկման եղանակները և պատշաճ ծանուցված լինելու հավաստման միջոցները,
	Ընդունվել է
	Կետը հստակեցվել է

	
	
	6/ հավելված 1-ի 26-րդ կետում անհրաժեշտ է խմբագրել «7-րդ մասով նախատեսված հարցերին» բառերը, քանի որ «Տեսչական մարմինների մասին» ՀՀ օրենքի 7-րդ հոդվածի 7-րդ մասով նախատեսված են տեսչական մարմնի կառավարման խորհրդի լիազորություններին վերաբերող դրույթներ
	Ընդունվել է
	Կետը խմբագրվել է

	
	
	7/ հավելված 2-ի 3-րդ կետի կապակցությամբ հայտնում ենք, որ անհրաժեշտ է նշում կատարել հասարակական կազմակերպությունների և գործարար շահերը ներկայացնող միավորումների ներկայացուցիչների նույնացման վերաբերյալ, քանի որ հավելված 2-ի 4-րդ կետի համաձայն՝ գործարար շահերը ներկայացնող միավորումները կարող են հայտ ներկայացնել խորհրդի կազմում որպես հասարակական կազմակերպության ներկայացուցիչ ընդգրկվելու համար
	Ընդունվել է
	Կատարվել է համապատասխան լրացում

	
	
	8/ հավելված 2-ի 4-րդ կետում անհրաժեշտ է հստակեցնել «գործարար շահեր» բառակապակցությունը կամ ընդհանրապես չկիրառել՝ օգտագործելով օրենքով սահմանված տերմինաբանությունը
Միաժամանակ ըստ օրենքի՝ սահմանված են առանձին՝
1. հասարակական կազմակերպություններ,

2. գործարար միավորումներ և
3. գիտական կազմակերպություններ: 
Մինչդեռ, հավելված 2-ի 4-րդ կետի խմբագրությամբ հասարակական կազմակերպությունները և գործարար միավորումները նույնացված են
	Ընդունվել է
	Կետը խմբագրվել և հստակեցվել է

	
	
	9/ հավելված 2-ի 5-րդ կետի համաձայն՝ տեսչական մարմինը խորհրդի կազմում որպես հասարակական կազմակերպության ներկայացուցիչ ընդգրկվելու հայտ ներկայացրած գործարար միավորումների թվից ընտրում է խորհրդի անդամների թեկնածուներին` հաշվի առնելով հետևյալ չափանիշները`
ա. գործարար միավորման գործունեության պատմությունը.
բ. առաջարկվող աջակցության ձևը:
Այդ առումով գտնում ենք, որ անհրաժեշտ է հստակեցնել հասարակական կազմակերպության կողմից ներկայացվող տվյալների շրջանակը, քանի որ միայն վերջիններս հստակ և միասնական տեսքով ներկայացնելու դեպքում հնարավոր կլինի ճիշտ գնահատել հասարակական կազմակերպության ընդգրկման արդյունավետությունը՝ մասնավորապես խոսքը վերաբերում է հասարակական կազմակերպության կողմից ներգրավվող մարդկային ռեսուրսների առկայությանը, առաջարկվող աջակցության ձևին և այլն: Այդ կապակցությամբ կարող են առաջանալ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 3-րդ ենթակետով նախատեսված կոռուպցիոն գործոնները, որոնք են՝ լիազորությունների հայեցողական լայն շրջանակի առկայությունը, այդ թվում` որոշումների ընդունման ժամկետների և պայմանների, ինչպես նաև այլընտրանքային լիազորությունների դիտարկումը: Լիազորությունների հայեցողական լայն շրջանակի առկայությունը հիմնականում դրսևորվում է որոշակի հանգամանքների առկայության դեպքում պաշտոնատար անձանց սեփական հայեցողությամբ գործելու անհարկի լայն հնարավորություն ընձեռելու միջոցով, այդ թվում` որոշումների ընդունման ժամկետների և պայմանների, ինչպես նաև այլընտրանքային լիազորությունների դիտարկման միջոցով, հետևաբար, նաև` պաշտոնատար անձին հնարավորություն է ընձեռնվում սեփական հայեցողությամբ ընտրություն կատարել վարքագծի տարբերակների միջև առանց նախատեսելու, թե որ դեպքում պաշտոնատար անձը պարտավոր է ընտրել վարքագծի այս կամ այն տարբերակը:

Նույն դիտողությունները վերաբերում են նաև հավելված 2-ի 6-րդ կետին
	Ընդունվել է
	Գործարար միավորումներին և հասարակական կազմակերպություններին ներկայացվում են նույն չափանիշները, հետևապես կետը հստակեցվել է, և նշվել է, որ դրանք վերաբերում են բոլորին 

	
	
	10/ հավելված 2-ի 7-րդ կետում «Դիմում» բառից առաջ անհրաժեշտ է լրացնել «Սահմանված ժամկետում» բառերը
	Ընդունվել է
	Լրացումը կատարվել է

	
	
	11/ հավելված 2-ի 8-րդ կետում պարզ չէ, թե տեսչական մարմինը թեկնածուներին ընտրելուց հետո ինչ ժամկետում է դրանք ներկայացնում լիազոր մարմնին
	Ընդունվել է
	Սահմանվել է եռօրյա ժամկետ

	
	
	12/ հավելված 2-ի 11-րդ կետի 3-րդ ենթակետի դրույթներն անհրաժեշտ է խմբագրել և «նիստի» բառից հետո լրացնել «անհարգելի պատճառով» բառերը
	Չի ընդունվել
	Հաշվի առնելով խորհրդի նիստին յուրաքանչյուր անդամի մասնակցության կարևորությունը, ինչպես նաև նիստերի հրավիրման պարբբերականությունը, նպատակահարմար չի դիտարկել բացակայության պատճառները:  

	
	
	1/ նախագծի 3-րդ կետում «մարմնի ստեղծումից հետո» բառերն անհրաժեշտ է փոխարինել «մարմին ստեղծելու մասին իրավական ակտն ուժի մեջ մտնելուց հետո» բառերով՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի պահանջները
	Ընդունվել է
	Կատարվել է համապատասխան փոփոխություն

	
	
	2/ հավելված 1-ի վերնագիրն անհրաժեշտ է խմբագրել և համապատասխանեցնել նախագծի 1-ին կետի պահանջներին՝ համաձայն «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջների
	Ընդունվել է
	Կատարվել է համապատասխան փոփոխություն

	
	
	3/ հավելված 1-ի 3-րդ կետով նախատեսված խորհրդում ընդգրկվող անդամների կազմը չի համապատասխանում օրենքի 7-րդ հոդվածի 2-րդ մասով արդեն իսկ սահմանված կազմին: Այդ առումով սույն հավելվածի 3-րդ կետի դրույթներն անհրաժեշտ է խմբագրել և համապատասխանեցնել օրենքի նշված հոդվածի պահանջներին:

Նույն դիտողությունը վերաբերում է նաև հավելված 1-ի 7-րդ կետին, որի դրույթներն անհրաժեշտ է խմբագրել և համապատասխանեցնել օրենքի 7-րդ հոդվածի 4-րդ մասի պահանջներին
	Չի ընդունվել
	Նախագիծը օրինակելի ձև է և յուրաքանչյուր տեսչական մարմնի խորհրդի աշխատակարգը հաստատելիս բաց թողնված մասերում կնշվեն համապատասխան մարմինների անվանումները:

	
	
	4/ հավելված 2-ի վերնագիրն անհրաժեշտ է խմբագրել և համապատասխանեցնել նախագծի վերնագրի պահանջներին՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները
	Ընդունվել է
	Վերնագրերը համապատասխանեցվել են

